
Shivagauryoh Vibhutivarnanam

ஶிவகௌ³ர்யோ: விபூ⁴திவர்ணநம்

ஸநத்குமார உவாச ।
விபூ⁴தீ: ஶிவயோர்மஹ்யமாசக்ஷ்வ த்வம் க³ணாதி⁴ப ।
பராபரவிதா³ம் ஶ்ரேஷ்ட² பரமேஶ்வரபா⁴வித ॥ 1॥
நந்தி³கேஶ்வர உவாச ।
ஹந்த தே கத²யிஷ்யாமி விபூ⁴தீ: ஶிவயோரஹம் ।
ஸநத்குமார யோகீ³ந்த்³ர ப்³ரஹ்மணஸ்தநயோத்தம ॥ 2॥
பரமாத்மா ஶிவ: ப்ரோக்த: ஶிவா ஸா ச ப்ரகீர்திதா ।
ஶிவமேவேஶ்வரம் ப்ராஹுர்மாயாம் கௌ³ரீம் விது³ர்பு³தா: ⁴ ॥ 3॥
புருஷம் ஶங்கரம் ப்ராஹுர்கௌ³ரீம் ச ப்ரக்ரு’திம் த்³விஜா: ।
அர்த:² ஶம்பு: ⁴ ஶிவா வாணீ தி³வஸோऽஜ: ஶிவா நிஶா ॥ 4॥
ஸப்ததந்துர்மஹாதே³வோ ருத்³ராணீ த³க்ஷிணாஸ்ம்ரு’தா ।
ஆகாஶம் ஶங்கரோ தே³வ: ப்ரு’தி²வீ ஶங்கரப்ரியா ॥ 5॥
ஸமுத்³ரோ ப⁴க³வாந் ருத்³ரோ வேலா ஶைலேந்த்³ரகந்யகா ।
வ்ரு’க்ஷ: ஶூலாயுதோ⁴ தே³வ: ஶூலபாணிப்ரியா லதா ॥ 6॥
ப்³ரஹ்மா ஹரோऽபி ஸாவித்ரீ ஶங்கரார்த⁴ஶரீரிணீ ।
விஷ்ணுர்மஹேஶ்வரோ லக்ஷ்மீர்ப⁴வாநீ பரமேஶ்வரீ ॥ 7॥
வஜ்ரபாணிர்மஹாதே³வ: ஶசீ ஶைலேந்த்³ரகந்யகா ।
ஜாதவேதா:³ஸ்வயம் ருத்³ர:ஸ்வாஹா ஶர்வார்த⁴காயிநீ ॥ 8॥
யமஸ்த்ரியம்ப³கோ தே³வஸ்தத்ப்ரியா கி³ரிகந்யகா ।
வருணோ ப⁴க³வாந் ருத்³ரோ கௌ³ரீ ஸர்வார்த²தா³யிநீ ॥ 9॥
பா³லேந்து³ஶோக²ரோ வாயு: ஶிவா ஶிவமநோரமா ।
சந்த்³ரார்த⁴மௌலிர்யக்ஷேந்த்³ர:ஸ்வயம்ரு’த்³தி: ⁴ ஶிவா ஸ்ம்ரு’தா ॥ 10॥
சந்த்³ரார்த⁴ஶேக²ரஶ்சந்த்³ரோ ரோஹிணீ ருத்³ரவல்லபா⁴ ।

ஶிவகௌ³ர்யோ: விபூ⁴திவர்ணநம்

ஸப்தஸப்தி: ஶிவ: காந்தா உமாதே³வீ ஸுவர்சலா ॥ 11॥
ஷண்முக²ஸ்த்ரிபுரத்⁴வம்ஸீ தே³வஸேநா ஹரப்ரியா ।
உமா ப்ரஸூதீர்வை ஜ்ஞேயா த³க்ஷோ தே³வோ மஹேஶ்வர:॥ 12॥
புருஷாக்²யோ மநு: ஶம்பு:⁴ ஶதரூபா ஶிவப்ரியா ।
விது³ர்ப⁴வாநீமாகூதிம் ருசிம் ச பரமேஶ்வரம் ॥ 13॥
ப்⁴ரு’கு³ர்ப⁴கா³க்ஷிஹா தே³வ: க்²யாதிஸ்த்ரிநயநப்ரிய: ।
மரீசிர்ப⁴க³வாந் ருத்³ர:ஸம்பூ⁴திர்வல்லபா⁴ விபோ: ⁴ ॥ 14॥
விது³ர்ப⁴வாநீம் ருசிராம் கவிம் ச பரமேஶ்வரம் ।
க³ங்கா³த⁴ரோऽங்கி³ரா ஜ்ஞேய:ஸ்ம்ரு’தி:ஸாக்ஷாது³மா ஸ்ம்ரு’தா ॥ 15॥
புலஸ்த்ய: ஶஶப்⁴ரு’ந்மௌலி: ப்ரீதி: காந்தா பிநாகிந: ।
புலஹஸ்த்ரிபுரத்⁴வம்ஸீ த³யா காலரிபுப்ரியா ॥ 16॥
க்ரதுர்த³க்ஷக்ரதுத்⁴வம்ஸீ ஸந்நதிர்த³யிதாவிபோ:⁴ ।
த்ரிநேத்ரோऽத்ரிருமா ஸாக்ஷாத³நஸூயா ஸ்ம்ரு’தா பு³தை: ⁴ ॥ 17॥
ஊர்ஜாமாஹுருமாம் வ்ரு’த்³தா⁴ம் வஸிஷ்ட²ம் ச மஹேஶ்வரம் ।
ஶங்கர: புருஷா:ஸர்வே ஸ்த்ரிய:ஸர்வா மஹேஶ்வரீ ॥ 18॥
புல்லிங்க³ஶப்³த³வாச்யா யே தே ச ருதா:³ ப்ரகீர்திதா: ।
ஸ்த்ரீலிங்க³ஶப்³த³வாச்யா யா:ஸர்வா கௌ³ர்யா விபூ⁴தய:॥ 19॥
ஸர்வே ஸ்த்ரீபுருஷா: ப்ரோக்தாஸ்தயோரேவ விபூ⁴தய: ।
பதா³ர்த²ஶக்தயோ யாயாஸ்தா கௌ³ரீதி விது³ர்பு³தா: ⁴ ॥ 20॥
ஸா ச விஶ்வேஶ்வரீ தே³வீ ஸ ச ஸர்வோ மஹேஶ்வர: ।
ஶக்திமந்த: பதா³ர்தா² யே ஸ ச ஸர்வோ மஹேஶ்வர:॥ 21॥
அஷ்டௌ ப்ரக்ரு’தயோ தே³வ்யா மூர்தய: பரிகீர்திதா: ।
ததா² விக்ரு’தயஸ்தஸ்யா தே³ஹப³த்³த⁴விபூ⁴தய:॥ 22॥
விஸ்பு²லிங்கா³ யதா² தாவத³க்³நௌ ச ப³ஹுதா⁴ ஸ்ம்ரு’தா: ।
ஜீவா:ஸர்வே ததா² ஶர்வோ த்³வந்த்³வஸத்த்வமுபாக³த:॥ 23॥
கௌ³ரீரூபாணி ஸர்வாணி ஶரீராணி ஶரீரிணாம் ।
ஶரீரிணஸ்ததா²ஸர்வே ஶங்கராம்ஶா வ்யவஸ்தி²தா:॥ 24॥

ஶ்ராவ்யம் ஸர்வமுமாரூபம் ஶ்ரோதா தே³வோ மஹேஶ்வர: ।
விஷயித்வம் விபு⁴ர்த⁴த்தே விஷயாத்மகதாமுமா ॥ 25॥
ஸ்ரஷ்டவ்யம் வஸ்துஜாதம் து த⁴த்தே ஶங்கரவல்லபா⁴ ।
ஸ்ரஷ்டா ஸ ஏவ விஶ்வாத்மா பா³லசந்த்³ரார்த⁴ஶேக²ர:॥ 26॥
த்³ரு’ஶ்யவஸ்து ப்ரஜாரூபம் பி³ப⁴ர்தி பு⁴வநேஶ்வரீ ।
த்³ரஷ்டா விஶ்வேஶ்வரோ தே³வ: ஶஶிக²ண்ட³ஶிகா²மணி:॥ 27॥
ரஸஜாதமுமாரூபம் க்⁴ரேயஜாதம் ச ஸர்வஶ: ।
தே³வோ ரஸயிதா ஶம்பு⁴ர்க்⁴ராதா ச பு⁴வநேஶ்வர:॥ 28॥
மந்தவ்யவஸ்துதாம் த⁴த்தே மஹாதே³வீ மஹேஶ்வரீ ।
மந்தா ஸ ஏவ விஶ்வாத்மா மஹாதே³வோ மஹேஶ்வர:॥ 29॥
போ³த்³த⁴வ்யம் வஸ்து ரூபம் ச பி³ப⁴ர்தி ப⁴வவல்லபா⁴ ।
தே³வ:ஸ ஏவ ப⁴க³வாந் போ³த்³தா⁴ பா³லேந்து³ஶேக²ர:॥ 30॥
பீடா²க்ரு’திருமா தே³வீ லிங்க³ரூபஶ்ச ஶங்கர: ।
ப்ரதிஷ்டா²ப்ய ப்ரயத்நேந பூஜயந்தி ஸுராஸுரா:॥ 31॥
யே யே பதா³ர்தா²லிங்கா³ங்காஸ்தே தே ஶர்வவிபூ⁴தய: ।
அர்தா² ப⁴கா³ங்கிதா யே யே தே தே கௌ³ர்யா விபூ⁴தய:॥ 32॥
ஸ்வர்க³பாதாலலோகாந்தப்³ரஹ்மாண்டா³வரணாஷ்டகம் ।
ஜ்ஞேயம் ஸர்வமுமாரூபம் ஜ்ஞாதா தே³வோ மஹேஶ்வர:॥ 33॥
பி³ப⁴ர்தி க்ஷேத்ரதாம் தே³வீ த்ரிபுராந்தகவல்லபா⁴ ।
க்ஷேத்ரஜ்ஞத்வமதோ² த⁴த்தே ப⁴க³வாநந்த⁴காந்தக:॥ 34॥
ஶிவலிங்க³ம் ஸமுத்ஸ்ரு’ஜ்ய யஜந்தே சாந்யதே³வதா: ।
ஸ ந்ரு’ப:ஸஹ தே³ஶேந ரௌரவம் நரகம் வ்ரஜேத் ॥ 35॥
ஶிவப⁴க்தோ ந யோ ராஜா ப⁴க்தோऽந்யேஷு ஸுரேஷு ய: ।
ஸ்வபதிம் யுவதிஸ்த்யக்த்வா யதா² ஜாரேஷு ராஜதே ॥ 36॥
ப்³ரஹ்மாத³ய:ஸுரா:ஸர்வே ராஜாநஶ்ச மஹர்த்³தி⁴கா: ।
மாநவா முநயஶ்சைவ ஸர்வே லிங்க³ம் யஜந்தி ச ॥ 37॥
விஷ்ணுநா ராவணம் ஹத்வா ஸஸைந்யம் ப்³ரஹ்மண:ஸுதம் ।
ஸ்தா²பிதம் விதி⁴வத்³ப⁴க்த்யா லிங்க³ம் தீரே நதீ³பதே:॥ 38॥

க்ரு’த்வா பாபஸஹஸ்ராணி ஹத்வா விப்ரஶதம் ததா² ।
பா⁴வாத்ஸமாஶ்ரிதோ ருத்³ரம் முச்யதே நாத்ர ஸம்ஶய:॥ 39॥
ஸர்வே லிங்க³மயா லோகா:ஸர்வே லிங்கே³ ப்ரதிஷ்டி²தா: ।
தஸ்மாத³ப்⁴யர்சயேல்லிங்க³ம் யதீ³ச்சே²ச்சா²ஶ்வதம் பத³ம் ॥ 40॥
ஸர்வாகாரௌ ஸ்தி²தாவேதௌ நரை: ஶ்ரேயோऽர்தி²பி: ⁴ ஶிவௌ ।
பூஜநீயௌ நமஸ்கார்யௌ சிந்தநீயௌ ச ஸர்வதா³॥ 41॥
இதி ஶ்ரீலிங்க³மஹாபுராணே உத்தரபா⁴கே³ ஏகாத³ஶாத்⁴யாயாந்தர்க³தம்

ஶிவகௌ³ர்யோ: விபூ⁴திவர்ணநம் ஸமாப்தம் ।
லிங்க³புராண । உத்தரபா⁴க³ । அத்⁴யாய 11/3-41॥

